
tutio ponit, eum, qui probare voluit, id autem prae-
stare non potuit, ad iusiurandum reverti: quod absur-
dum est: quia passim didicimus et praecipue lib. 3,
tit. 32, const. 28, actore non probante, quod affirmat,
reum etiam tacentem vincere. Nota igitur pulchram
differentiam, si actor non recurrat ad probationes, recte
iusiurandum reo deferri iuxta praedictam constitut, 5.
huius tituli. Si vero iam antea dixit, se probaturum,
non potest non probans ad iusiurandum venire secundum
constitutionem propositam, ob rationem, quam dixi, con-
stitutionis 28. tit. 32. lib. 3. Nota autem, ad probatio-
nem usque iusiurandum deferri et referri posse.

2) quousque sententia lata fuerit] Forte
enim ego iusiurandum detuli, sententia autem nondum
lata est, hoc permittens. Hoc autem in hac specie
contingit. Agebam contra adversarium meum aliquid
petens. Is negavit. Destitutus probationibus dixi: ius-
iurandum defero. Judex hoc adnotavit, nondum tamen
id praestari pronuntiavit, sed tantum delationem meam
scripsit. Si igitur dixero, et ijudex hoc fieri pronun-
tiaverit, non possum omisso iureiurando ad probationes
recurrere. Quaere et cap. 5. them. ult, et ibi Stephani
interrogationem et responsionem.

3) et appellatione non interposita] Non
tamen adversus jurisiurandi delationem: quomodo enim,
cum ab actore facta sit? sed adversus condemnationem,
quasi iniustam scilicet. Lege etiam caput sequens ac-
curate.

Anatolii. Si jusiurandum delatum sit vel ab adver-
sario, vel a iudice, ante sententiam iuret, ne mortuo
adversario aliud iusiurandum detur, deferenti facultate
appellandi denegata, Quodsi iurare nolit is, cui ius-
iurandum delatum est, et iudex decreverit, eum iu-
rare debere, rem dirimat, quasi ille recusaverit ius-
iurandum. Qui autem recusavit, appellationis auxilium
habeat. Et deinceps qui de appellatione cognoscet, si
compererit, recte adversus eum iudicatum, servabit: sin
autem male, emendabit.

4) confirmata] Nam iudex appellationis non sta-
tim aliter iudicat, atque prior iudex iudicavit, sed
prius expendit iudicata a priore iudice: et si ipse quo-
que ea recte iudicata compererit, ipse quogque ea con-
firmat.

Sententiam hoc loco cognitionem iudicis vocat le-
gislator, non magéxfoloy, ut quidam dicunt. Idque ma-
nifestum est ex capite sequenti. FJugéxBoloy enim lex
vetus non novit. Quomodo enim, quae statim in con-
spectu iudicis iusiurandum praestari iubet?

LIV. Cum ex quadam consuetudine!) iudices litis
decidendae causa iusiurandum uni ex litigatoribus de-
ferrent, et eveniret, ut appellatione adversus talem
sententiam interposita interim decederet is, cui ius-
iurandum impositum erat, et proinde ne heres qui-
dem eius cogeretur iusiurandum litis decidendae causa
suscipere, quod rerum veritatem ignoraret, sed tan-
tum. iusiurandum, quod dicitur hereditarium, subiret
de sua scientia 2) praestandum, et valde laederentur
qui iusiurandum accepturi erant, et aliud pro alio
iusiurandum accipientes, et ab alio, quam ab eo, cui
detulerant: ideo proposita constitutio generalem quan-
dam formam dedit sacramentis, quae in iudicie vel
ex partium voluntate, vel ex iudicum auctoritate de-
feruntur, sanciens, ut omne iusiurandum, sive a iu-
dice, sive ab una parte illatum , vel in principio
litis, vel in medio certaminis 3), vel in definitiva sen-
tentia, sub obtufu ipsius iudicis confestim praeste-
tur ), neque expectetur sententia definitiva, neque
metuatur futura forte appellatio: sed si quidem qui

iusiurandum subiturus est, inrifurando delato vel ab
adversario eius, vel a judice non repugnet, hoc vel
praestet vel referat 5), necessitate imponenda alteri
parti relationis sacramentum praestandi. Si vero is
relationis sacramentum praestare recuset6), ita quo-
que tota causa vel capitulum, de quo iusiurandum
illatum est, decidatur, ac si iusiurandum dedisset is,
cui ab initio delatum est, nec possit is, qui relatio-
nis sacramentum recusavit, adversus sententiam ap-
ipellare 7): ipse enim quasi sui ipsius iudex et jus-
iurandum deferens, ac deinde relationis sacramentum
praestare recusans, ferendus non est, ad appellationis
confugiens auxilium. Sin autem is, cui principaliter
iusiurandum illatum est, vel ab adversario, vel a iu-
dice, iurare noluerit, licentiam quidem habeat iusiu-
randum recusandi, iudex autem, si omnino iusiuran-
dum praestari velit, sic causam dirimat, quasi vo-
lente eo 8) ipsum jusiurandum sit recusatum, et ita
reliqua totius causae examinet, nullo ei obstaculo
obviante. Qui vero iurare recusavit, vel hoc ipse
attesteturs’ ), vel si attestari non audeat, habeat in
ultima provocatione repositum auxilium, ut iudex ap-
pellationis haec dispiciat: et si quidem bene illatum
iusiurandum compererit, non rite autem recusatum,
sententiam adversus eum, qui iusiurandum recusavit,
confirmet: sin autem ex diverso iudex appellationis
cognoverit, non recte quidem illatum, sed recte re-
cusatum jusiurandum, sententiam adversus eum, qui
iusiurandum recusavit, latam emendet, ipso neque
praeiudicium passuro, neque in expensas litis damnan-
do, quasi iniustarum expensarum causam praebuerit,
sed causa denuo examinetur, et legitime decidatur.
Quicunque autem iusjurandum defert, sive praestitum
fuerit sacramentum, sive ex recusatione iurisiurandi
sententia lata sit iubens illud praestari, non habet
in pesterum appellandi licentiam. Absurdum enim
est, iudicem, qui ex voluntate eius1¢) iusiurandum
praestari decrevit, appellationi subiicil!).

1) cum €x quadam consuetudine] Sive in-
dex sive unus ex litigatoribus jusiurandum detulerit

litis decidendae causa, ante sententiam praestari debet:
alioguin non valet, Ne ex eo existimes, iusiurandum
sententiae opponi non posse: potest enim judex decep-
nere, ut unus ex litigatoribus, quem voluerit, iusiuran-
dum praestet, secundum constitutionem 3. huius tituli:
ut tamen addat, quid fieri oporteat sacramento non
praestito, ut distinguit const. 11. tit. 45. lib. 7. seu lib. 9.
tit. 1. cap. 76, Quod ergo hoc loco dicitur, jusiuran-
dum illatum praestari debere ante sententiam, sic ac-
cipe, ut tempore certaminis deferatur. Itaque dixit:
licet ab uno litigatorum deferatur, Iusiurandum autem
usque ad sententiam deferri et referri, didiaisti ex con-
stitutione praecedente 11. huius tituli. Aeccipe igitur,
ut dixi, quod hoc loco dicitur, ne obstare tibi videatur
constitutio relata 1I. tit. 45. lib. 7. Multi enim a con-
trario sensu simpliciter hanc constitutionem intelligen-
tes dicunt, ne posse quidem iusiurandum in sententia in-
terponi: quod falsissimum est. Qui in iudicio iurare
non vult, ius relationis habere potest, neque appellatio

post haec conceditur. Memineris constitutionis 9. huius

tit. et nota, etiam absentem iusjiurandum referre posse.
Si iusiurandum absenti et per procuratorem litiganti
delatum est, judex tempus definire debet, intra quod
dominus principalis veniat et juret: nisi iam sub acto-
Tum testificatione iusiurandum praestitum sit. Quodsi
propter eiusmodi causam quaedam a partibus impensa
fuerint, arbitrio iudicis definiuntur. Absentem enim
iurare posse, didicisti lib. 2. tit. 58, const. 2. seu lib. 7.
tit. 14. cap. 20. Nota autem, solum principalem debere
omnino iurare. Verum excipe tutorem pupillorum pro-:
pter. const. 5. huius tituli. Nam. rei dominus iurare
debet, quoniam ipse vel alius ex voluntate eius iusiu.
randum defert, ut didicisti in const. 7. eiusdem tituli
propositi. Lege et Novellam 49. et 124.

2) de sua scientia] Nam defunctus quidem co-
gebatur jurare, rem ita sese habere: heres autem de
scientia iurat: quantum equidem sciam, heoc est. Magna
igitur differentia est.

8) velin medio certaminis] Quemadmodum
in medio certaminis iusiurandum detur, audi. Cum
forte litigarem, in medio causae de quodam capitulo
litis iusiurandum mihi a jodice defertur: fortasse enim,
cum plura essent litis capita, de illo mihi defertur jus-
iurandum, priusgquam reliqua capitula exercerentur, aut
post exercitationem quidem eorum, nondum autem iu-
dicis de iis secuta sententia.

4) confestim praestetur] Huius legis oblitus
quidam magnus Drungarius temporibus Imperatoris Do-
mini Michaelis Ducae preces obtulit Imperatori, ut qui
ad iurandum condemnati essent, intra certum tempus
iurare cogerentur, nec ad tricennii tempns causa pro-
traheretur. Et ab eo tempore trium mensium spatium
iuriiurandv subeundo statutum est. Atque ita hactenus
servatuy.

5) hoc praestet vel referat] Sic in libiis de
rebus didicisti, aut iurare eum debere, aut iusiuran-
dum referre. .

6) praestare recuset] Si sacramentum rela-
tionis subire recuset, quasi reus iusiurandum sibi de-
latum praestiterit, tota lis decidatur, vel capitulum, de
quo iusiurandum illatum est.

7 nec possit — appellare] Nota eum, qui
iusiurandum detulit, appellare non posse, si ipsi a veo
relatum fuerit. Reus autem provocare potest, si dela-
tionem non admittit, dicens, iudicem non recte repro-
basse allegationes a se propositas ad delationem iuris-
iurandi excludendam.

8) quasi volente eo] Hoc est, quasi volente
iudice iusiarandum praestari, ille recusaverit. Vel etiam
sic: quasi iusiurandum sit recusatum volente ipso reo,
cui et delatum est.

9) vel hoc ipse attestetur] Quid enim, si
postquam semel actor iusiurandum postulavit, ad pro-
bationes recurrat, et postea rursus postulante eo ius-
jurandum, illud iudex reo deferat? .

Nicaei. Quasi existimans, non recte sibi iusiuran-
dum delatum : aut notum faciat, ideo se iurare noluisse,
quod existimaret, non recte sibi iudicem jusiurandum
deferre.

10) ex voluntate efus] Id est, ex relatione rei
dari actori ex decreto.

11) appellationi subiici] Id est, si reus re-
cusato iureiurando illud retulerit, deinde velit ad ap-
pellationem venire, relationem arguens, non audietur.
Vel etiam ita dicas: si reus admiserit, ut iusiurandum
calumniae et principale praestetur, deinde appellaverit,
non admittetur. Quaere lib. 9. tit. 1. cap. 27. them. 1.
quo dicitur: Si reus iussus a judice instrumenta exhi-
bere, quae apud se esse in scriptis professus est, per

; %) Fabr. in marg. emendat v0 pro 7, quia habet wgfunvov, pre quo yeposui

BASILICORUM LIBER XXII. TIT. V.

contumaciam ea non exhibuerit, et fureiurando actoris

in id, quod interest, condemnatus fuerit, etiam post
iusiurandum appellare potest.

Haec quidem, cum utraque parte praesente de
iureiurando quid definitur. Si vero altera parte ab-
sente et forte per procuratorem litigante sacramen-
tum delatum fuerit, detur tempus sufficiens pro lo-
corum distantia, intra quod principalis persona ve-
nire et iusiurandum praestare debeat: vel si iudex
existimaverit, in locis, ubi degit, sub actorum testi-
ficatione iusiurandum praestet, vel referat, vel id
recuset 12), et ea, quae de praesentibus personis
supra statuta sunt, subsequantur: licentia concedenda
etiam parti, quae iusiurandum defert, vel per se
adesse in his locis, in quibus iusiurandum praestan-
dum est, vel per procuratorem. Quodsi neque ipsa
praesto sit, mec procuratorem ad hoc miserit, ex
una etiam parte, sub dctorum tamen testificatione,
iusiurandum praestetur, vel referatur, vel recusetur:
iudice de sumtibus itineris aut gestorum dispicien-
tel3), quis eos agnoscere debeat. Nec vero impe-
diantur 1%) interim ex hoc capitulo, de quo iusiuran-
dum praestari debet, vel tota causa, vel alia capi-
tula, sed donec ea procedunt, quae ad iusiurandum
pertinent , examinet index, et postquam reddita ei
fuerint gesta super iuramento, tunc ipse et ad illud
capitulum veniat, de quo iusiurandum datum est, vel
relatum, vel recusatum, et eo capitulo adimpleto
etiam reliqua dirimat, omnibus, quae de praesentibus
sancita sunt, etiam in absentibus observandis 15).

12) velid recuset] Ut, si quidem iuraverit, ab-
solvatur: si vero referat, audiatur: sin autem recusa~
verit, causa iudicetur.

18) iudice — dispiciente] Iudex, inquit, di-
spiciat, utrum utraque pars, an una tantum factos
sumtus agnoscere debeat.

14) nec vero impediantur] Reliqua vel capi-
tula vel litis membra iudicentur, et postquam ei fue-
rint intimata gesta de iureiurando, tunc rursus ad hoe
capitulum judex redeat, et eo adimpleto tunc ad cetera
perveniat.

15) etiam in absentibus observandis] Sicut
in praesentibus, ita etiam in absentibus servantur iu-
ramentorum effectus.

In omni autem iureiurando iudex id observet,
ut secundum personarum qualitatem 16) vel sub ob-
tutu ipsius iusiurandum praestetur, vel in domibus
privatis, vel in oratoriis, ita, ut iurans sacras scri-
pturas omnino tangat. IHabeant autem firmitatem
suam, quae de calumniae iureiurando7), et rela-
tione iurisiurandi legibus vel a nobis, vel a retro
Principibus sancita sunt. Non enim, ut legibus an-
terioribus derogetur, haecc lex lata est, sed ut, quae
illis deessent, replerentur..

16) secundum personarum qualitatem]
Fortasse mulier erat, vel valetudine impeditus, vel se-
nex, ut didicimus in libris de rebus.

0) Lege xzai. p) Illud 5 ponendum est ante dAla xepdlae,

7} Lege iduwrexois. s) Adde 5 quiv. o

17) de calumniae iureiurando] Ut qui ius-
iurandum defert, prior de calumnia iurét: qui autem
refert, non iuret. Hoc enim dicitur in antiquis legibus:
extat autem in them. penult. dig. 34.

LV. Cum quis diceret, deberi sibi legatum testa-
mento relictum, nec testamentum proferret!), ius-
iurandum ei ab herede?2) delatum fuit, et iuravit,
revera legatum sibi relictum esse, idque accepit.
Postea autem manifestum factum est, mnihil ei reli-
ctum fuisse. Constitutio igitur praecipit, ut, si qui-
dem nihil ei relictum sit, reddat id, quod accepit,
nullum ex periurio suo lucrum facturus3): sed si
revera ei legatum rvelictum fuerit, Falcidiam patia-
tur %), siquidem omnino loeum lex habeat: et ut sim-
pliciter dicam, ut nihil ex periurio suo lucretur.

1) nec testamentum proferret] Nisi enim
testamentum proferatur, neque extra iudicium transigi
de his, quae in eo continentur, neque in iudicio veri-
tas exquiri potest, ut lib. 35. tit, 6. cap. 1.

2) ab herede] Nicaei. Ex relatione. Idque ma-
nifestum est ex eo, quod sequitur, eum iurasse, revera
sibi legatum relictum fuisse.

3) nullum — luecrum facturus] Nota, in quo
casu iusiurandum necessarium retractetur: quamvis in
reliquis omnibus non retractetur. Quaere cap. 43. et
cap. 5. them. 2. et 31. et ibi Antiquum.

4) Falcidiam patiatur] Thalelaei. Apud ve-
teres igitur quaerebatur, utrum iureiurando stare nos
oporteret, an potius, qui peierasset, privandus esset, ut
quod accepisset, restituere compelleretur, vel si revera
ei fideicommigsum relictum esset, an Falcidiam heres
petere posset. Kt dubitatione iis iniecta, heres iusiu-
randum ei detulit, et alter iuravit, fideicommissum sibi
deberi. Et quaerebatur, an post iusiurandum eius he-
redi liceat Falcidiam retinere. Quidam enim existima-
bant, heredem indignum esse, qui Falcidiam retineret
ex legato, quod relictum esse negaverat.

TITULUS VL

De iureiurando in litem.

I. Ulpian. Non quia res!) pluris aestimari pot-
est per iusiurandum in litem ex contumacia rei %),
idcirco et pluris fit, .

1) non quia res] Innominati. De his, qui in
litem iurant, disserit tit, 53, lib. 5, Codicis.

Cyrilli. Tusiurandum in litem reum coercet, rem
autem pluris dignam non facit,

Stephani. Ego quidem posui, libertum supra cen-
tum aureorum quantitatem in bonis non habuisse, et
extraneum heredem instituisse, cumque patronus bono-
rum possessionem contra tabulas petere vellet, a iu-
dice iusiurandum ei delatum esse, quasi iureiurando in

f) Aliter L. 13, C, b, t. exhibetur in Photii Nomocan. Tit. XIIL ecap. 18, in Foelli Bibl. Tur. Can. T, IL p,’1117.

Consentit. cum Basilicis Attal.

tit. XVIL §. 11. z) ¢Ale omittit Attal. ) Sequentia

Attal, sic exhibet: 7‘]‘ dutvalis Adyer, Tovwov Saxvupévov dvriotpipey § Fhafs, el undiy and g 20lag Emogrlus xegduivew.

litem locum habente, eaque ratione patrono instituente
probare, liberti substantiam centum aureos superare.
Potest id ipsum fingi et in Falcidia. Puta quidam du-
centos aureos in bonis habens heredem aliquem scripsit
et legatis ducentos aureos exhausit, Et heres quidem
Falcidiam retinere volebat: contradicunt autem lega-
tarii. Heres enim, inquiunt, rem hereditariam per actio-
nem in rem vindicabat, eumque iuriiurando in litem
locus esset, iuravit secundum leges, rem esse aureorum
centum. Et summatim, praetextu iurisiurandi in litem
legatarii intendunt probare, defuncti substantiam du-
centorum esse aureorum, volentes integra legata acci-
pere. Ait igitur Ulpjanus, legatarios non recte haec
praetendere. Iusiurandum enim in litem reum contu-
macem coercet: nec vero ideo res pluris fiet. Possumus
eandem speciem fingere et in pluris petitione. Si quis
enim de re digna centum aureorum agens in libello ob-
lationis pretium ducentorum aureorum ei constituerit,
et iureiurando in litem locum accipiente iuraverit, rem
ducentis aureis dignam esse, non ideo videtur plus
petiisse, quod iureiurando in litem locum accipiente
iuraverit, rem ducentis aureis dignam esse. Ne existi-
mes, cum iuriiurando in litem locus est, actori licere,
in infinitam rei aestimationem extendere. ludex enim
insiurandum cum taxatione ei deferre debet. Potest
autem et post taxationem condemnationem minuere.
Lege tamen dig. 8, huius tituli. Interdum autem absol-
vere potest, ut ait Ulpianus dig. 4. them. 5. huius titali.

Nicaei, Jusiurandum autem in litem locum habet
in huiuscemodi specie., Extraneus heres liberti legiti-
mum inventarium non fecit. Tunc enim, quasi heres
dolo fecerit, secundum naturam rei locus est iuriiu-
rando in litem, ut in hoc titulp discimus. Ait autem,
patronum petere bonorum possessionem contra tabulas,
quamvis libertus minorem centum aureis haberet sub-
stantiam, quia licet revera tantam haberet substantiam,
de hoc tamen iudici mon constabat: quemadmodum et
in secunda specie res heredis revera nummis centum
digna . non erat: heres tamen ijuravit, aureis centum
dignam esse, cum iuriiurando in litem locus esset, quod
iudici veritas manifesta non esset. Sed, ut dixi, pro-
pter dolum heredis locus fit iuriiurando in litem. Dolo
autem eum facere, qui inventarium non fecit, manife-
stum est ex eo, quod tutori, qui inventarium non fecit,
infamia irrogatur, ut lib. 38. tit. 3. cap. ult. et eiusdem
libri tit. 15. cap.4. et lib. 37. tit. 7. cap. 7. Nec obstet tibi
divisio 3. Novellae 1. quae extat in tit. 4. lib. 41. neque
finis cap. 117. tit. 14, lib. 35. quo dicitur, heredem, qui
inyentarium non fecit, pnenae nomine in solidum legata
praestare et debita solvere. Hoe enim recte dicunt,
quod debita et legata certa sint. In hoc autem casu,
quoniam patronus fingitur esse praeteritus et heres
scriptus inventarium non fecisse, quod,incerta sit quan-
titas bonorum propter dolum heredis, cum ne iudex
quidem veram quantitatem cognitam habeat, recte prae-
ceptor noster Stephanus posuit, jusiurandum in litem
locum habere. Idque manifestum est ex his, quae paulo
ante de tutore scripta sunt. Nam si pupillus paterna
bona per inventarium manifesta facta non invenerit,
post pubertatem aut perfectam aetatem tuetur se, quod
tutor jureiurando in litem puniatur. Verum ne deci-
piaris et dicas ex his, quae de tatore scripta sunt, ve-
rum heredém quoque ‘posse infamiam irrogare heredi
non recte Scripto et ab ipso submoto. Hoc enim in
solis tutoribus accipe et mulieribus inventarium non
facientibus. Stephanus autem speciem in plus petitione
posuit, adstruens utrimque et quasi ante oculos po-
nens mnaturam iurisiurandi in litem, etiam docens,
quando quis in litem jurans et adversarium puniens
Iuerum faciat, néque ex bonis ab alio exigatur, quanti
|iuraverit rem dignam esse, et quando non iuvetur, ut
"non obligetur ex iureiurando in litem, quod praestitit.

De plus petitione autem quaere lib. 7. tit. 6. cap. 21.
}totum et 22, et 23,

Ulpianus lib, 37. tit. 7. cap. 7. ait: Si sine fusta causa
tutor inventarium non fecerit, quasi dolo faciens iuri-
iurando in litem subiacet in id, quod interest. Nihil
itaque gerere ante factum inventarium eum oportet,
praeter ea, quae nec modicam dilationem feruunt.

2) ex contumacia rei] Contumax quidem pro-
prie est, qui post litem contestatam abest. Hoc loco au-
tem contumacem intellige eum, qui se rem nunc habere
fatetur, vel evidenter convictus est, eam autem actori
restituere non vult, Hic enim jureiurando actoris con-
demnatur, sicut et qui dolo desiit possidere, nec rem
potest restituere.

II. Paul. Si quidem culpal) non restituit aut
exhibet is, qui rei vindicatione vel ad exhibendum
actione conventus est, actori in id, guod interest 2),
condemnatur: sin autem dolo, in gquantum acter
iuraverit 3).

1) si quidem culpa] Cyrilli. In actione in rem
et ad exhibendum iuriiurando in litem locus est ex dolo,
nec vero ex culpa. Nota, locum esse juriiurando in
litem in dolo, nec vero in culpa. .

Interrogatio. Cur, si contumax est, qui rem se ha-
bere confitetur, vel convictus est, nec restituere vult,
ad id non compellitur manu militari? Stephani. Hoc
recte dicis, si res apparet: nam si apparet, manu mi-
litari exigitur. Si vero non apparet, sed ita occulta-
tur, ut ne inveniatur quidem, quomodo potest manu
militari auferri? Condemnatur jgitur tanquam improbus
circa rei restitutionem, sicut et cum dole desiit possi-
dere, ut ait Ulpianus dig. 68. tit. de speciali in rem
actione lib. de iudiciis, seu lib. 5. tit. 1.

Imnominati. Lata culpa dolus est. ut lib. 36. tit. 4.
dig. 5. them. 13. et lib. 44. tit. 7. dig. J. them. 2. et
lib. 50, tit. 16. dig. 226, ubi dicitur, magnam negligen-
tiam culpam esse.

2) inid, quod interest] Hoc enim casu iudex
secundum culpam aestimationem facit. Hoc casu au-
tem iusiurandum in litem locum non habet, ut cap. 4.
them. 6.

Nicaei. Ne obstet tibi finis tit. 7. lib. 7. Ibi enim
reus non litigavit, sed non obtemperavit litigare no-
lens, ideogue condemnatus est in veram quantitatem.

3)in quantum actor iuraverit] Hoe intellige
secundum distinctionem dig. 4. huius tit. positam. Ne-
cesse autem non est, ut actor jusiurandum in litem sibi
delatum praestet, sed illud recusare potest, et non iu-
rare. Potest tamen actor a iudice postulare, ut id,
quod interest, spectetur, ut lib.6. tit. I. dig. 71. Lege
eiusdem tit. dig. 68. et lib. 10. tit. 4. dig. 3. them. 3.
Dicit enim: Reus, qui iudici non paret, subiicitur iuri-
jurando in litem cum taxatione. Kt quaere lib. 7. tit. 5.
cap. 64. quo dicitur: In dolo a ijudice non aestimatur
id, quod interest, sed per iusiurandam in litem. Et
omnino hoc loeo propter rei dolum aestimatio iudiei
non commissa est.

Turiiurando in litem semper dolis locum dat. Quaero
autem, utrum cum taxatione, an sine taxatione et in
infinitum actor in jureiurando in litem iurare possit?
Mihi videtur, cum quis rem alicui restituere condemna-
tus est, ut hoc loco, eamgque possidet, nec restituere
vult, vel dolo possidere desiit, tune jusiurandum in li-
tem taxationem non recipere. Caput enim 68. tit. 1.
lib. 15. dicit: Qui iudici non paret in restituenda re
aliena, si quidem habeat rem, per milites ei aufertur, et
ad victorem possessio transfertur, et fructuum duntaxat
et culpae nomine condemnatur. Si vero non potest
restituere, si quidem dolo desiit possidere, in quantum
actor juraverit sine taxatione in infinitum condemna-

tur. Si vero citra dolum restituere non potest, in id
tantum, quod actoris interest, condemnatur. Idque ge-
nerale est in omni sententia, sive interdicta sint, sive
in rem, sive in personam sint actiones. Nam iusiu-
randum in litem ex deolo, non ex eulpa locum habet:
cufpa enim interveniente iudex sine iureiurando aesti-
mationem facit, ut in fine cap. 4 huius tit. et lib. 7.
tit. 5. cap. 62. lusiurandum igitur in litem, quod ex
dolo locum habet, si quidem in ipsa re restituenda do-
lum reus fecerit, sine taxatione est, ut et hoc loco
ostenditur, et dicto cap. 68. tit. I. lib. 6. Sin autem
non in rei restitutione, sed cirea aliud dolus factus
fuerit, “locus est taxationi. Scias vero extrinsecus,
actori licere recusare iusiurandum in litem, et deside-
rare, ut iudex id, quod interest, aestimet. Caput enim 71.
tit. L lib. 15. dicit: Quodsi possessor dolum fecit, actor
autem in litem iurare non vult, sed id, quod interest,
consequi mavult, auditur, Ex his manifestum est, ius-
iurandum in litem, cui ex dolo locus est, si dolus circa
rei restitutionem sit, sine taxatione esse. Neque dixe-
ris, quin imo them. 2. cap. 3. tit. 4. lib. 15. dici, reum
non obtemperantem subiici iuriiurando in litem cum
taxativne iudicis. Ibi enim non agitur de condemnato
et non restituente, sed de eo, qui non paret ad liti-
gandum. Kt merito taxatio competit: sufficit enim ei
una poena, quod, antequam iudicetur, propter contu-
maciam condemnetur etiam ante causam cognitam, ne-
que in infinitum eum condemnari oportet: non enim
dolus fit in restitufione. Nec rursus dixeris: qui fit, ut
cap- I18. tit. 3. Jib. 10. dicat: Ex contumacia vero etiam
iuriiurando in litem sublicitur qui non restituit, ad-
iecta taxatione a iudice? Ktenim neque ibi, ut ait In-
nominatus, omnimodo taxatio fit, sed si iudex arbitra-
bitur, ut etiam dicit cap. 4. huius tituli. Praeterea
ibi proponit de dolo institutam actionem: et quoniam
actio de dolo famosa est, non oportet ipsum bis pu-
niri, infamia scilicet notari, et in infinitum condemnari.
Quod autem cum taxatione iusiurandum in litem fieri
dicit const. 9. tit. 4. lib. 9. €Codicis de eo, qui probare
non potest, quae res ei direptae sint, sed tantum rapi-
nam vel impetum ipsi factum, iusta causa est, Ubi
enim quis rem vere et sine omni dubitatione debet, ne-
que eam dolo restituit, ac propterea iusiurandum defer-
tur, merito taxatio ei non adiicitur. Ubi vero hoc ma-
nifestum non est, sed probabile est, et ex verisimilibus
rationibus et aliunde probari potest, seu incertum im-
petus probatur, id est, amissio, tanquam poenae pro-
pter delictum, taxationem lex fieri iubet.

HI. Ulpian: Nummis depositis 1) locum non ha-
bet iusiurandum in litem eius, quod interest, nomine;
certa enim est nummorum aestimatio: nisi forte,
quia nummi redditi non sunt, pignus eius, qui depo-
suit, distractum sit 2),

I) nummis depositis] Cyrilli, In nummis de-
positis locus est iuriiurando in litem, non in aestima-
tivnem eoium, sed ad id, quod interest.

Stephani. In aliis rebus natura rei subiectae varias
aestimationes recipiens locum dat iuriiurando in litem,
et potest quis dicere, rem dignam aureis decem, quin-
decim dignam esse, secundum tamen distinctionem
dig. 4. huius tituli, In nummis autem idem dicere non
licet. Hoc autem dico, quantum ad ipsum cerpus e
qualitatem nummorum attinet: potest enim probare,
aliter sua interesse, ut subiicit ipse Ulpianus. Quaere
lib. 13. Digest. tit. 4. dig. 3. Lege et lib. €. tit. 1. dig. 68.

2) distractum sit] Ne existimes, si debitor non
solvat, statim posse creditorem pignus distrahere. Scias
enim, si quid inter creditorem et debitorem convenerit
de pignoris distractione, ommunino pacta servanda esse:
si vero nihil convenerit, tunc creditorem post denun-
tiationem. vel sententiam iudicis biennium expectare

debere, atque ita transacto hiennio pignus eum distra-
here, ut refertur lib. 8. Codicis, tit. 35. const. 3. seu
lib. 23. tit. 7. cap. 39. °

1V. Idem. Nec impubes'), nec mater eius, etsi
velint, insiurandum in litem praestant.

Curatores autem pupillorum et adolescentium et
adolescentes non coguntur in litem iurare: volentes
autem iurant.

Solus iudex?) ijusiurandum in litem defert, et
in arbitrio eius est 3), id deferre, et taxationem ei
adiicere ). Potest autem etiam post taxationem ex
magna causa, vel postea repertis probationibus, reum
vel pro parte vel in totum absolvere.

Ex culpa®) non defertur iusiurandum in litem,
sed iudex aestimationem facit®).

1) nec impwbes] Cyrilli. In tutelaribus causis
pupillo et matri eius iurare non permittitur. Tutor
non autem co-
guntur,

Stephani. Theophilus tamen beatae memoriae tute-
lae actum adversus aliquem tutorem ponit, pupillo ad-
hue impubere. Atque ita quidem dici potest: finge
enim, cum plures tutores essent, unum ex iis vel velut
suspectum tutela remotum, quod etiam Dorotheus bea-
tae memoriae ait: vel ad tempus datum, et transacto
tempore tutorem esse desiisse. Nam his casibus evenit,
ut tutelae agatur, pupillo adhuc impubere existente.
Ne autem hoe ius strictius aecipiamus, non solum tu-
telae actam adversus aliquem ex tutoribus dixeris, sed
etiam in rem actum adversus alium quemlibet, vel ad
exhibendum, vel depositi ex persona pupilli, et ita lo-
cum iuriiurando in fitem fieri. Ne vero existimes, Iure-
consultum indistinctum reliquisse, adversus quem iusiu-
randum praestandum sit: nam cirea finem huius digesti
ait, adversus eos, qui dolo vel contumacia, non adversus
eos, qui culpa rem non restituunt aut non exhibent,
in litem iurari, iudicem autem id, quod interest, aesti-
mare. Hoc autém non solum in pupillari causa locum
habet, sed etiam in omni alia, ut jam docuit Paulus in
dxg 2. huius tit. Innominati. De pupillo lege tit. 2.
dig. 26. et 34. seu tit. 5. huius libri.

Ecce hoc loco nota, non esse ius strictius accipien-
dum, nec fingendum, tutelae actum pupillo adhue im-
pubere, sed post pubertatem. Nota autem, pupillum in
litem non jurare, ut infra disces in hoc digesto. Sed
nec necessarium jusiurandum subire pupillus compelli-
tar, ut didieisti in dig. 3. huius tit. Voluntarium au-
tem recte praestat, ut iam docuit Paulus in dig. 26.
tituli praecedentis, seu huius libri tit. 5. Scias autem,
actorem, quamvis perfectae aetatis sit, posse iusiuran-
dum in litem recusare: proinde judex veram rei aesti-
mationem spectat, ut habetur lib. 2. de fudiciis, tit. 1.
dig. 71, seu lib. 13. tit. 1.

Stephani. Nota, nec pupillum in litem iurare, nec
matrem eius, etsi iurare velit. Necessarium tamen
praestare non compellitur, ut dig. 3¢. them. 2. tit. 5.
Voluntarium autem recte praestat, ut didicisti in dig. 26.
tit, 2.

2) solus iudex] Cyrilli. Tudex iusiurandum de-
ferre debet. Si vero alius vel nullus detulerit, nullum
est, quod juratum est. Licet autem iudici praehmle
taxationem: cum in infinitum in litem iurari possit.

Ex magna causa etiam post jusiurandum reum absol
vit, vel minoris condemnat. Ex culpa iusiurando im
litem locus non est.

3) et in arbitrio eius est] Nicaei. Hoc est,
licentiam habet, et si quidem velit, hoc facit, nec contra
legem facit. Sin autem nolit, legem non offendit, sicut
contra fegem facit, cum non faeit ea, quae ad officium
eius pertinent. Et lege lib. 7. tit. 5. cap. 40. them. 2. ¢t
eius Antiquum, et hujus tituli cap. 5.

4) et taxationem ei adiicere] Enantiophanis.
In dig. 18, tit. 3. lib. 4. seu lib. 10. tit. 3. cap. 18. dicitur,
in metus causa aetione et de dolo cum taxatione ius-
iurandum deferri. In dig. autem 68. tit. 1. lib. 6. ait,
in actione in rem sine taxatione in infinitum, ut in
casu ibi propesito.

Ceterum ut plurimum taxationem reeipit, ut in eap. 2.
adnotavimus. Kt quaere lib. 10. tit. 3. cap. 18. et secun-
dum hoc illud etiam accipe.

Nota ius mirabile, judicem post taxationem con-
demnationem possé minuere. Mirabilius autem est, li-
cere ei etiam absolvere. Et ideo adiecit, ex magna
causa, vel postea repertis probatiomibus. Ei autem,
quod dicit, e magna causa, hanc speciem adhibe. Puta
qui agebat adversus quendam ex his, qui in quantum
facere possunt, condemaantur, iuravit, rem, de qua ege-
rat, ducentis aureis dignam esse: verum post iusiuran-
dum apparuit, quinquaginta aureos, tantum, vel nihil
in bonis reum habere. ludex enim non ji eam quanti-
tatem, quae iureiurando centinetur, id est, non in au-
reos ducentos, reum: condemnare débet,” sed in quantum
facere potest, id est, in aureos quinguaginta, vel etiam
ipsum absolvere, si nihil iu bonis habeat. Hane igitur
speciem appone verbis illis, ew magna cousa. Quod
autem ait, vel postea repertis probationibus, sic ac-
cipe. Puta iuravit quis, rem dignam esse aureis cen-
tum, gquae postea decem tantum digna inventa est:
forte enim testes, quos actor produxit, dixerunt, rem,
de qua lis mota est, decem raureis distractam, vel
in dotem datam aureis decem aestimatam. Et ut uno
verbo dicam, hoc ipsum manifestis probationibus osten-
sum est. NScias autem, Theophilum beatae memoriae
inter haec, ew magna causa, et haec, repertis proba-
tionibus , nullam fecisse differentiam. Sed verbis illis,
ex magna causa, interpretationem exhibuit ex illis, re-
pertis probationibus, atque ita dixit: ewx magna et
tusta causa, veluti repertis prebationibus.

Enantiophanis. Similiter in sequenti digesto. No-
vella autem 82. de sacris judicibus cap. 10. iudici per-
mittit, litigatori, qui vicit, iusiurandum deferre de sum-
tibug litis, et secundumJusiurandum praestitum senten-
tiam ferre, nec vero ei permittit, sententia quidquam
minuere. Jusiurandum autem taxare debet, ut ait ea-
dem constitutio, et Novella 53. de exkibendis reis, et
Novella 112. de litigiosis.

5) ex culpa] Hoe iam docuit Paulus in dig. 2.
huius tituli,

6) aestimationem facit] Stephani. Aestima-
tur autem non secundum rei aestimationem, sed secun--
dum id, quod agentis interest. Didicisti enim in dig. 2,
hujus tituli, cum culpa rei res non restituitur, judicem
id, quod interest, aestimare,

V. Marcian. In actione in rem 1), et ad exhiben-
dum, et in bonae fidei iudiciis 2) locum habet iusiu-
randum in litem ex dolo, nec vero ex culpa. Et
iudici licet illud deferre, et taxare3), et post fus-
iurandum praestitum minoris condemnare, et prorsus.
absolvere. Interdum etiam in strictis iudiciis %) Io-
cum habet, veluti si post moram servus promissus.
decesserit: sine iureiurando enim rem, quae non ex-
tat, iudex aestimare non potest.

) Fabr. in marg. addit veporpxdu.  v) Adde





